Беларуская мова, 4 клас

Дата________________

Тэма: Канчаткі дзеясловаў 3-й асобы множнага ліку I і ІІ спражэння
              Мэты: Вучыць утвараць форму 3-й асобы множнага ліку дзеясловаў  I  і  ІІ  спражэння,  вызначаць  тып спражэння  дзеясловаў па  форме  3-й  асобы множнага ліку; узбагачаць слоўнік навучэнцаў фразеалагізмамі,  развіваць  арфаграфічную пільнасць, граматычны лад  маўлення,  звязнае вуснае маўленне вучняў; выхоўваць  любоў  да прыроды

Тып урока: камбінаваны

Абсталяванне: падручнік, схемы, карткі
Ход урока
1. Арганізацыйны момант. Сёння на ўроку беларускай мовы мы будзем працаваць старанна, уважліва слухаючы не толькі настаўніка, але і адказы сваіх сяброў.

2. Праверка дамашняга задання
-  На якія пытанні адказваюць дзеясловы ў неазначальнай форме? Прывядзіце прыклады. Дзе ў дамашнім практыкаванні такія дзеясловы?
-  Якія дзеясловы ў вас атрымаліся? Зачытайце. Назавіце іх канчаткі.
- Знайдзіце дзеясловы неазначальнай формы. На што заканчваюцца дзеясловы неазначальнай формы.?

 - З дадзеных слоў выпісаць дзеясловы цяперашняга і будучага часу. Сказаць, гаварыць, гавораць, расказаў, будуюць, будаваць, прывязе, вядуць, весці, спявалі, спяваць, зваць, заве, працаваць. (1 вучань працуе каля дошкі, астатнія – самастойна ў сшытках)

- Якія тыпы спражэння вы ведаеце? Вызначце іх спражэнне.

3. Чыстапісанне
вы  бу  ав  бе
Запішыце на наступным радку словы вырай     бусел   верабей. Звярніце ўвагу на правільнае напісанне літар і іх спалучэнняў.

 Выберыце патрэбныя літары і запішыце сказ.
      У (о, а)рэшніку перагукваю(ц, цц)а  м(о,а)лінаўкі, сала (ў, у)і, б(е,я)расцянкі. 
4. Слоўнікая работа. Знаёмства з правапісам слоўнікавага слова унізе, падбор аднакаранёвых слоў, складанне з імі словазлучэнняў, сказаў
5. Паведамленне тэмы  і задач урока
6. Работа над новым матэрыялам
- Работа па падручніку
· Прачытайце верш. (Гутарка па змесце). Выпішыце з верша дзеясловы, выдзяліце ў іх канчаткі, вызначце асобу і лік дзеясловаў.  Вызначце тып  спражэння дзеясловаў у форме 3-й асобы множнага ліку з выкарыстаннем табліцы спражэння (пр. 143)
· Складзіце  схему правапісу  канчаткаў дзеясловаў у форме 3-й асобы множнага ліку (пр.144)
Знаёмства са спосабам вызначэння тыпу спражэння дзеясловаў у працэсе аналізу інфармацыі рубрыкі «Завяжы вузялок!» (с. 87).
Фізкультхвілінка
· Прачытайце тэкст. Вызначце час, асобу і лік дзеясловаў. Утварыце форму 3-й асобы множнага ліку гэтых дзеясловаў, вызначце іх тып спражэння (пр. 145)
· Прачытайце прыказку, растлумачце яе сэнс. Знайдзіце ў сказе дзеясловы. Утварыце форму 3-й асобы множнага ліку гэтых дзеясловаў, вызначце іх тып спражэння (пр. 145)
·  Растлумачце значэнне фразеалагізма, які сустрэўся ў вершы. Запішыце па памяці. Знайдзіце  ў запісаным  сказе  дзеясловы, выдзяліце ў іх  канчаткі, вызначце час, асобу, лік, спражэнне дзеясловаў. (пр. 146)
· Развіццё маўлення. Вусныя выказванні вучняў пра прыметы добрага надвор’я (пр. 146)
· Работа па картках
Дзеясловы пісаць і стаяць змяніце па асобах і ліках.
	Асоба
	Адзіночны лік 
	Множны лік

	1-я
	я піш..
	мы піш..

	2-я
	ты
	вы

	3-я
	ён
	яны


	Асоба
	Адзіночны лік 
	Множны лік

	1-я
	я ста..
	мы ста..

	2-я
	ты
	вы

	3-я
	ён
	яны


6. Дамашняе заданне: пр. 148.
7. Падвядзенне вынікаў урока. Рэфлексія
- Назавіце канчаткі дзеясловаў 3-й асобы множнага ліку, па якіх можна вызначыць спражэнне дзеясловаў.

- Што на ўроку вам спадабалася? 
- Чаму навучыліся?
